
Shu bilan birga Chingizxon tomonidan farzandlariga ulus (yurt)
bo‘lib berish tarixi va Mo‘gul saltanatida mulklarga egalikni
anglatuvchi “ulus” atamasi ilk marotaba qaysi muallif
tomonidan qo‘llanilganligi masalasi qayd etilgan.

[IpoucxoxKaeHue v 3Tanbl pAa3BUTHA TEPMHUHA «YJIyC»

AHHOTAIUA

Kawoueevle cioea:
YuHrHCXaH,

Hoxyun,

Yurarai,

XyJI0Ky,

Tyny,

MoHnrousus,

YAeJb,

yayc,

HOMOH,

peyb (Ha MOHT'OJIbCKOM S13bIKE),
CTpaHa,

COTHS,

ThICSYA,

TyMaH (JecsATb ThICSY),
Xy6u,

Pamuanaaun ®asnysiax,
AnayaavH AtTamanuk
asb-/KyBelHY,

Mup3sa Yayroek,
Xa¢us Tanuw Byxapy,
Maxmypn u6H Basy,
MyxamMmap Canux,
A6y-n-T'a3u baxagup.

KIRISH

B craTtbe, ¢ oOmnopod Ha pas3jMyHble WCTOYHUKU U
JIUTEpATypHble paboThI, paCKpbITa CYLHOCTb TEPMHUHA «YJIYC»,
a TakxKe aCleKThl ero MCIO0JIb30BaHUS B pPa3Hble UCTOPUYECKUE
nepuozbl. [Ipy 3ToM ocoboe BHMMaHUe Y[eJIEHO HCTOPUM
pa3gauyn YMHrucxaHoMm yJiycoB (3eMesib) CBOUM [JIeTSIM U
paccMOTpEH BONPOC O TOM, KAKOM aBTOP BIIEPBbIE UCIOJIb30Ba
TEPMHUH  «yJyc», 00OO3HA4yalIUKA  COOCTBEHHOCTb B
MOHT0JIbCKON UMIIEPUH.

Insoniyat tarixiy taraqqiyotning turli bosqichlarida yuz bergan jarayonlarni har bir
davrda qo‘llangan atamalar asosida tadqiq etish ulkan ilmiy ahamiyatga ega. Zero,
shundagina biz tadqiq etilayotgan tarixiy davr jarayonini to‘laqonli va atroflicha ochib
berishga muvaffag bo‘lamiz. Tarix metodologiyasi tadqiq etilayotgan ob’yektning
nomlanishini aniq bilish va mohiyatini tushunishdan boshlanadi. M.Blok qayd etganidek:
“Har qanday tahlil eng avvalo vositaga asoslanadi Aniq fanlardan farqli ravishda, tarix

fani qat’ly va tartibga solingan atamashunoslikka ega emas. Bir-biriga yaqin ijtimoiy
fanlar tili zamonaviylikka yo‘naltirilgan” [1].

Shunday ekan, tarix fanida bo‘lganidek, tarixiy atamashunoslikda ham
atamalarning kelib chiqish va ma’nosini o‘rganishda tarixiylik, xolislik, tanqidiy tahlil
uslublariga suyanadi. Ba'zi bir aniq hollarda esa, atamaning kelib chiqish davri, turli
tarixiy davrlarda ganday ma’noni anglatganini ko‘zda tutmoq zarur [2].

ASOSIY QISM

Ma’lumki, hali Chingizxon hayotlik chog'idayoq mo‘g‘ul qo‘shinlari tomonidan
egallangan hududlarni uning asosiy tayanchi va kuchi “to‘rt musht” deya e’tirof etilgan
o‘glillariga “yurt” (ulus - T.K.) qilib berdi [3]. Tarixiy adabiyotlarda Chingizxon
farzandlariga u yerlarda yashagan xalglar bilan birga tagsimlab berilgan hududlarni
“ulus” yoki “yurt (qo‘l ostidagi hudud, qo‘l ostidagi viloyat, mulk)” deb atash qabul
gilingan [4]. “Ulus” yoki “yurt (qo‘l ostidagi hudud, qo‘l ostidagi viloyat, mulk)” ega
bo‘lishga, Chingizxonning katta o‘g’li Jo‘chi ikki marotaba sazovor bo‘ldi. Xususan,
1207-yilda otasining buyrug'i bilan Jo‘chi tomonidan Tuva, Xakasiya, Oltoy hududlariga
qilingan yurish muvaffaqiyatli amalga oshirilishi bilan bu yerlar unga in'om etiladi.
“O‘g'illarimning kattasi sen, Jo‘chi yaqindagini ota uyidan chiqib, yaxshi yo‘llardan yurib,
biror bir yo‘qotishsiz o‘rmon xalglarini muvaffaqiyatli bo‘ysundirding. Bu xalqglarni senga
beraman” [5]. Oz navbatida, 1224-yilda ikkinchi marotaba o‘tkazilgan “ulus” yoki “udel”
ajratish va taxt vorisini tayinlash borasidagi qurultoy qaroriga ko‘ra: butun Dashti
Qipchogq, Irtish - sharqda Dunay daryosigacha - g‘arbda butun rus knyazliklari bo‘lgan
hududlar tarixda Oltin O‘rda nomini olgan davlat tarkibiga kirdi va uni Jo‘chi avlodlari
boshqardi [6].

Oltoy tog‘larining janubiy sarhadlaridan to Amudaryo va Sindgacha bo‘lgan yerlar
ikkinchi o‘g‘li Chig‘atoyga “ulus” sifatida berildi. Bu hududda Chig‘atoy vafotidan bir
necha yil o‘tgandan keyin mo‘g‘ul imperiyasining parchalanishi oqibatida “Chig‘atoy
ulusi” deb nomlangan xoqon boshqaruvidagi mustaqil davlat tashkil topgan [7].

Hulokuiylar davlati, Chingizxon nabirasi Huloku tomonidan asos solingan. Huloku
va uning taxtga chigqgan vorislari “El xon”iylar deb ham atalgani bois, Eron tadqiqotchilari
adabiyotlarida mo‘g‘ul hukmdorlarini ko‘p hollarda Elxoniylar deb nomlaydi.

Chingizxon vorisi sifatida e’lon gilingan Tuluga Xitoy va Mo‘g‘uliston “ulus” sifatida
berilgan. Bu davlatga Xubilay tomonidan xitoycha Yuan saltanati deb nom berilgan [8].

“Tavorix-i guzidai Nusratnoma”da keltirilgan ma’lumotda“to‘rt kuluk” o‘g‘illarga
berilgan mulklarga egalik “bek va viloyatlar” deb ko‘rsatilgan [9]. Alouddin Otamalik ibn
Bahouddin Muhammad al-Juvayniyning fikriga ko‘ra, Chingizxon vafotidan keyin
1257-yilga qadar markaziy boshqaruvga bo‘ysungan farzandlari va vorislari uning uchun
(Chingizxon - K.T.) saltanat tayanchi, ustuni sifatida o‘z hayotlarini xavf-xatarga qo‘yib,
buyuk ishlar va jasorat ko‘rsatib kelganlar. Juvayniy fikrini davom ettirib “Chingizxon
o‘gfillarining har biri uchun maxsus maqom berdi” Jo‘chiga - “hayvonlarni ov qilishni
nazorat qilish”, Chig‘atoyga - “tura va yasoq qonunlariga amal qilinishini nazorat qilish”
kabilar topshirildi [10]. Yana muallif fikrini davo ettirib “... saltanat hududlari kengayib,
bepoyon hududlarni egallaganidan keyin Chingizxon o‘g'illari va qarindoshlarining har
biriga yashashlari uchun hududlar in'om qildi, ular buni yurt deb atashadi” deya gayd
etadi. Chingizxonning har bir qarindoshi maqomga ega bo‘lib, yurt va harbiy qo‘shiniga
ega bo‘ldi. O‘z navbatida Rashiduddin Fazlulloh ibn Imomuddavla Abulxayr Hamadoniy,
Juvaynining bu fikrlaridan foydalangan holda 1302-1311-yillarda yozilgan “Jome’ ut-

tavorix” (“Solnomalar majmuasi”) asarida jiddiy o‘zgartirishlar kiritdi. Rashiduddinga
ko‘ra: “Chingizxon o‘g'illarining har biriga oz davlatlarini tayyorlab berdi”. Boshqa bir
holatda muallif “Chingizxon” Irtish daryosi bo‘ylari va Oltoy tog‘lari hududlarini Jo‘chiga
ulus sifatida yoz va qish oylarida ko‘chib yurish uchun hamda boshqarish uchun in’om
etdi. Jo‘chiga Dashti Qipchoq yerlarini egallash va bu hududlardagi davlatlarni o‘z
mulklari tarkibiga kiritish yuzasidan farmon berdi. Shu tariga rasman bu hududlar unga
(Jo‘chi - T.K.)” boshqaruvga berildi. Botuxon to‘g‘risida ham qayd etilib, “u (Botu - T.K.)”
... ulus va qo‘ishiga Jo‘chidan keyin ega bo‘ldi”, deya gayd etiladi [11].

Mo‘g‘ul saltanatida mulklarga egalikni anglatuvchi “ulus” atamasini ilk marotaba
Rashididdin “Jome’ ut-tavorix” (“Solnomalar majmuasi”) asarida qo‘lladi. U Chingizxon
tomonidan katta o‘gli Jo‘chiga berilgan hududlarni “Jo‘chi ulusi” - “Jo‘chixon ulusi” deb
beradi. Rashididdin Fazlulloh asari mo‘g‘ul manbalariga tayanib yozilganini ta’kidlab
o‘tgan holda, XIV asr chingiziylar ulusining davlat tuzilishi tartiblarini haqqoniy tarzda
ochib beradi. Muallif ichki davlat boshqaruvi to‘g'rida bayon etib Jo‘chining o‘g'illari
egalik qilgan mulklar to‘g'risida ham ta’kidlaydi. Bulardan Jo‘chining o'ng gqanot ulusi
(g'arbiy qismi) tarkibiga kirgan Botu ulusi va ulusning chap ganot (sharqiy qismi)
tarkibiga kirgan O‘rda-Ichan uluslari katta ahamiyat kasb etgan [12].

Manjuriyaliklar tomonidan Mo‘g‘uliston bosib olinganidan keyin hudud aymak va
xoshunlarga bo‘linib “ulus” atamasi “xalq” ma’nosi bilan kifoyalandi. Bugungi kunda bu
atama “davlat” ma’nosini bermoqda. XX asr boshlarida buryat, galmoq va boshqa
xalglarda feodal egaligi, ma’muriy birlik, urug’, avlod va boshga ma’nolarni bergan [13].

Mo‘g‘'ul va musulmon manbalarida “ulus” atamasi butun mo‘g‘ullar saltanati
nomini, boshqaruv tizimini ifoda etish bilan birgalikda, uning ayrim tarkibiy qismlariga
nisbatan ham keng foydalanilgan. Ushbu atama Chingizxon tomonidan bosib olingan va u
asos solgan saltanatining o‘zi hali hayotlik chog'idayoq farzandlariga bo‘lib berilgan
hududlarni ma’'muriy va ijtimoiy-iqtisodiy boshgaruvida qo‘llanilganini qayd etib o‘tish
lozim. Mavzuga oid hamda mazmunan bir-biriga juda yaqin bo‘lgan kam sonli manbalar
tahlili asosida, keng ma’noni beruvchi, muhim qiymatga ega “ulus” atamasining
chingiziylar davlatchiligi tarixining turli davrlardagi mazmun mohiyatini aniqlashtirish
ahamiyatga ega. Ushbu masalaning to‘g'ri yechimi esa chingiziylar davlatchiligi, ma'muriy
tuzilishi, boshqaruvi hamda ijtimoiy-siyosiy rivoji kabi qator masalalarga aniq javob
berish imkonini beradi. Jumladan, Jo‘chi va Chig‘atoy “ulus”lari hududida vujudga kelgan
davlatlar borasida ham.

“Ulus” atamasining mohiyati va mazmunini ochib berishga gqaratilgan qator
tadqiqotlar olib borilgan va mazkur masalaga oid adabiyotlar nashr qilingan bo‘lishiga
garamay, uning aniq fuksiyasi nimalardan iborat ekanligi xususidagi masala hali hanuz
0‘z yechimini topmagan. Bu masalaga yondashuv ya'ni, “ulus” atamasi ahamiyatini talgin
etishda, Chingizxongacha va uning hukmronligi davriga va ko‘chmanchi jamiyatga
nisbatan u yoki bu tadqiqotchining, davlat hokimiyati institutini muhokama qilishda,
egallagan nuqtai nazariga bog‘liq ekanligini ta’kidlab o‘tish lozim. Shu sababdan uzoq
yillardan beri ko‘chmanchilarda davlatning tashkil topishi, mutlaq qonuniy ekanligi
hamda bunday yondashuvga qarshi bo‘lgan va ko‘chmanchilarda davlatchilik g‘ayrioddiy
hodisa bo‘lib, vaqtinchalik xususiyatga ega ekanligi borasida tadqiqotchilar orasida
munozaralar boradi. Ayrim mualliflar ko‘chmanchilarda davlatchilik institutining mavjud
bo‘lganligini umuman inkor etadi.

Mo‘g‘ullar tarixi, etnologiyasi va ijtimoiy-siyosiy hayoti tadqiqotchisi bo‘lgan
B.Y. Vladimirtsovning fikriga ko‘ra mo‘g‘ul davlatchiligining uzil-kesil garor topishi,
Chingizxon boshchiligida Yeke Mug‘ulga asos solinishi bilan bog‘liq. Uning fikriga ko'ra,
gadimgi mo‘g‘ullarda “ulus” deb - “urug‘lar ittifoq, avlodlar, gabilalar, xon, no‘yon, tayshi,
botirlardan qaramlik nuqtai nazaridan ...” nomlangan. Shundan kelib chiqib “ulus” so‘zini
“mulk egasi, yer egasi”, “xalqg-yer egasi”, “xalq, biror bir hududdagi ittifoq yoki mulk
egasini tashkil etuvchi” deb tarjima qilish mumkin. E.IKichanov fikriga ko‘ra “ulus -
oddiy urug‘ birlashmasi (ittifoqi - T.K.) emas, balki, maxsus tashkil etilgan, boshgaruvga
asoslangan xalq”. Chingizxon ulusida oz oila a’zolari va urug‘ga bo‘ysunuvchi turli qabila
- zodagonlar (no‘yonlar) vakillari birlashtirilgan edi. Ulusni - ilohiy qudrat sohibi
tomonidan boshqarish in’om etilgan xon boshgargan [14]. Shunday qilib, Chingizxon
davrida “ulus” “xalq-davlat”, “davlat-mulkni tashkil etuvchi odamlar”, “davlat” sanalgan
[15]. Shuningdek, (“xalg-davlat”) saltanatni bunyod etgan xonning va uning avlodlari
mulki sifatidan tan olingan. Ulus tarkibidagi qabila, urug’ va xalglarning ko‘chib yurgan
hududlari nutug’ (mo‘g‘ul tilida) yoki yurt (turkiy tilda) deb atalgan [16].

Tadqiqotchi T.D.Skrinnikova “ulus” atamasi ko‘p ma’noli va shu bilan birga noaniq
bo‘lib, Chingizxongacha va uning davrida mazkur atama mo‘g‘ullarda “odamlar”, “xalq”,
“gabila”ni ifoda etgan. Muallif korib chiqilayotgan davr mo‘g'ul ijtimoiy-boshqaruv
tizimini o‘ta murakkabligini qayd etib, markazlashgan davlatdan avvalgi xususiyatga ega
ekanini ta’kidlaydi. Uning fikriga ko‘ra, mo‘g‘ullarda “Ulus” atamasi birlashma davlat
ma’nosida “ancha keyingi hodisa” sanaladi [17].

Ch.P. Etvud fikriga ko‘ra mo‘g'ul tilida “ulus” so‘zi faqatgina XVIII asrdan avvalgi
“etnos; kimningdir kuchi bilan birlashtirilgan xalq; mamlakat” tushunchalarini umumiy
yig‘indisi ya’ni, “davlat” (shuningdek - “sulola”) ahamiyatini kasb eta boshlagan. Uning
bunday fikrga kelishga sabab, mo‘g‘ullarning mana shu davrga oid Xitoy tarixiy manbalari
bilan yagindan tanishuvi bo‘ldi [18].

Mo‘g‘ul saltanatidagi davlatchilik sohasida so‘ngi yillarda nashr etilgan ko‘plab
mualliflar asarlarini chuqur tahlili asosida S.A.Vasyutin “XIII asr o‘rtalarida mo‘g‘ul
saltanati ilk davlatchilikning ancha rivojlangan shakli bo‘lib, shartli ravishda
ko‘chmanchilar saltanati eng yuqori cho‘qqisi sifatida ko‘rsatadi”, degan fikrga keldi [19].

XX asr 30-yillaridan boshlab ilgari surilgan B.Y.Vladimirsov konsepsiyasiga
tayangan qator tadqiqotchilar tomonidan, ilmiy muomalada keng qo‘llaniladigan yangi
“ulus tizimi” degan atama kiritildi. O‘z navbatida “ulus” atamasi vaqt va makonda haddan
tashqgari keng talgin qilina boshlandi. Ulus sifatida fagatgina Chingizxon saltanati
nomlanmadi, balki mazkur atama bilan butun davr e€’tiboriga olinmagan holda
chingiziylar mulki gatorida, ayrim viloyatlari ham atala boshlandi.

“Ulus” atamasi va uning fonetik varianti sanalgan “ulush” turkiy so‘z sanaladi [20].
Qadimgi turkiylarda “ulush” so‘zi asosan “qishloq” ma’nosini bergan [21]. Qadimiy
turkiy til lahjasidan mo‘gul tiliga kirgan “ulus” atamasi ma’'no jihatdan o‘zgardi

» “:

va XIII-XVII asrlarda mo‘gfil tili vositachiligi ta’sirida turkiy tillarda “xalq”, “inson”,
“mamlakat”, “mulk, mulk egasi”, “davlat” ahamiyatiga ega bo‘ldi [22]. XVII asr mo‘g'il
manbalarida “ulus” atamasi “mamlakat, davlat” ma’'nolarini anglatib, “xalq” iborasi bilan
bir qatorda qo‘llanilgan.

Ma’'lumki mo‘g‘ul saltanatining ilk tarixiy davrida “yuzboshi, mingboshi, tuman (un
ming) boshi xizmatlari uchun xon tomonidan xubi (ulush) bilan - mukofotlanganlar”.

Ehtimol, “ulus” va “xubi” atamalari huquqiy jihatdan turlicha bo‘lgan bo‘lishi kerak.

Mo‘g‘ul saltanati asoschisi Chingizxon davrida o‘g‘illari va yaqin qarindoshlari mulklari
huquqiy jihatdan “xubi”ga yaqin bo‘lgan deb tahmin qilishga asos mavjud. XIV asrda ham
“xubi” atamasi Ko’k O‘rdada mohiyati bo‘yicha oz ahamiyatini saglab golgan edi. XVI asr
boshlarida yozgan Muiniddin Natanziy, “tadbirlarda ishtirok etgan yetti yuzga yaqin 0z
odamlarga iltifot va marhamatlar qildi hamda ularning har birlariga mulk (kupi) va
viloyat “sube” tayyorladi”. Taxminimizcha, manbalarda chingiziylar mulklarini
ko‘rsatishda “xubi” atamasi o‘rniga odatda “inju” atamasi qo‘llanilgan. E.I.Kichanov “xubi”
“buyuk xon xonadoni tomonidan in’om etilgan mulk” deb aniqlik kiritadi. Uning so‘zlariga
ko‘ra, Botuga ham shu in’omlar berilgan [23].

Chingizxon vafotdan so‘ng u asos solgan va o‘gfillari hamda ukalariga bo‘lib
berilgan, norasmiy “ulus” nomini olgan saltanat markaziy boshqaruvida bo‘linish vujudga
keldi. Biroq, “umum mo‘g‘ul” davlat tushunchasi tafakkurda saqlanib qolib, ulug’ xonning
barcha o'g'illari va nabiralari o0z taqdirlari va mulklarining egasi emas, balki
umumsaltanat yuqori tabaqa vakillari edilar.

Mirzo Ulug'bekning “To‘rt ulus tarixi”, Hofiz Tanish Buxoriyning “Abdullanoma”,
Mahmud ibn Valining “Bahr ul asror”, Muhammad Solihning “Shayboniynoma” va
Abulg‘oziy Bahodirxonning “Shajarayi turk” kabi mualliflarning asarlarida “ulus” atamasi
“el ulus” “qabila”, “qavm” atamalarining sinonimi sifatida foydalanilgan. Shuningdek,
gator manbalarda esa “ulus” atamasi “yurt” atamasiga (ma’lum bir ko‘chmanchi
qabilaning ko‘chib yuruvchi hududi) sinonim sifatida berilgan.

Xususiyatli tomoni shundaki, turkiy xalqlar tilida “el” atamasi (gabila, urug’)
qishloq ma’nosini bergan. Buning asosiy sababi sifatida, gadimgi va o‘rta asrlarda ma’lum
hududda bir urug‘ga mansub kishilar yashaganligi bilan izohlash mumkin.

XULOSA

Shuni qayd etib o‘tish lozimki, sulolalar almashinuvi, hududlar, chegaralarning
o‘zgarib borishi ya’ni turli tarixiy davrlarda muayyan hududda oliy hokimiyat (saltanat
hukmdori (imperator), podshoh, xon, amir) manfaatlarini amalga oshirish uchun xizmat
gilgan boshgaruv mexanizmi ifoda etgan va bugungi kunda davlat deb ta'rif etilgan
boshgaruv shaklini mo‘g‘ullar davrida “ulus” o‘zida mujassam etgan. Ammo qayd
etilganidek, sulolalar almashinuvi, chegaralar o‘zgarishi va hokazo omillar sababli “ulus”
atamasi mohiyati, mazkur atamada ifoda etilgan mazmun ko‘lami o‘zgarib, uning o‘rnini
yangi tushuncha egalladi desak mubolag‘a bo‘lmaydi.

